
Erdal irrati kronikaria, famatua da 
oso. «EE»ren ingurukoa da. Eta entzu-
lerik ez zaio falta, egia esan. «Progre» 
fama bildu zuen frankismoaren ga-
raian. Eta irratilari ona denez, gogaide 
ez dituen askok, tenore horretan ho-
berik ezean omen, aditu egiten dute 
goizero. 

Hots, joan den astelehenean. Elgoi-
barko gertakariez mintzo zelarik, hone-
latsu bukatu zuen bere predikua; «O 
vamos hacia una sociedad civilizada, o 
volvemos a la Edad de Piedra». 

Eraso mota ez da batere berria: gerla 
aurreko «psoe-zialistek» ere, «caverní
colas» deitzen baitzituzten garai har-
tako aberzaleak: eta harpeetako bizi-
modua, jakina denez, Harri Aroari bai-
tatxekio. 

Baina goizeko kronikaria, behin eta 
berriz, nazio-arazoarekin topo eginez 
gero, kamuts agertzen. Zeren-eta, zer-
gatik gertatzen dira hemen, eta ez han, 
aspaldidanik gertatzen direnak? Zer-
gatik ez dago «bortizkeri» girorik Mur
cian, Limogesen edo Leydenen?. 

«Bortizkeria» handia dago, alderan-
tziz Palestinan, Irlandan, Sri Lankako 
tamildarren artean, Kurdistan osoan, 
eta Guatemalako mayatarren artean. 
«Bortizkeri» giro bera egon zen, bes-
talde, orain dela urte batzu. Aljerian, 
Viet Namen eta Kenyan. Zergatik?. 

Egoera desberdinak dira, jakina. 
Nabarmen dago, ordea, horietan 

guztiotan inperialismo arrotzaren zan-
paketa egon dela. 

Kronikariari, beraz, hautu hau pro
posa dakioke: «O vamos hacia la auto
determinación del pueblo vasco, o se
guimos en la Edad de Piedra de la ley 
del embudo». 

«Exacerbación de los particula
rismos», diote batera progreek eta re-
troek. Baina gauzak horretara, Jean 
Moulin, «particularista» amorratua bes-
terik ez zen. 

Ala, Gobincau-ren ildotik, geure 
kromosomak kutsaturik dauzkagula 
erantzungo ote zaigu?. 

